
ՏԵՂԵԿԱՆՔ
Հայաստանի Հանրապետության ու Վերակառուցման և զարգացման միջազգային բանկի միջև 2019թ. հոկտեմբերի 10-ին կնքված Կենսական նշանակության ճանապարհային ցանցի բարելավման ծրագրի երկրորդ լրացուցիչ ֆինանսավորում ծրագրի  վարկային համաձայնագրի վավերացման նպատակահարմարության  վերաբերյալ

[bookmark: _Hlk22575473]Հայաստանի Հանրապետության ու Վերակառուցման և զարգացման միջազգային բանկի միջև 2019թ. հոկտեմբերի 10-ին կնքվել է Կենսական նշանակության ճանապարհային ցանցի բարելավման ծրագրի երկրորդ լրացուցիչ ֆինանսավորում ծրագրի վարկային համաձայնագիրը N 8957-AM  (այսուհետ` Համաձայնագիր): 
Ծրագրի նպատակն է ընտրված կենսական նշանակության ճանապարհները բարելավելու միջոցով գյուղական համայնքների համար բարելավել շուկաներին և ծառայություններին հասանելիությունը և հզորացնել տրանսպորտի ճյուղային նախարարության կարողությունները՝ կենսական նշանակության ճանապարհային ցանցը կառավարելու համար: Ծրագիրը հանդիսանում է ներկայում գործող Կենսական նշանակության ճանապարհային ցանցի բարելավման և Կենսական նշանակության ճանապարհային ցանցի բարելավման ծրագրի լրացուցիչ ֆինանսավորում ծրագրերի շարունակությունը: 
Համաձայնագրով նախատեսվում է, որ Ծրագիրը կունենա 3 մաս/բաղադրիչ
Մաս 1.	Կենսական նշանակություն ունեցող ճանապարհների բարելավում 
Այս բաղադրիչի շրջանակներում կվերականգնվեն շուրջ 61 կմ երկարությամբ լրացուցիչ ճանապարհներ՝ ծրագրի շրջանակներում վերականգնված ճանապարհների ընդհանուր երկարությունը հասցնելով մոտ 450 կմ-ի։ Բաղադրիչի շրջանակում կիրականացվի ճանապարհների վերականգնման աշխատանքների տեխնիկական հսկողություն,  տեխնիկական աուդիտ, ճանապարհային ցանցի համար բնական աղետների վտանգի և ռիսկի գնահատում` բացահայտելու սողանքների, քարաթափումների վտանգը: Կիրականացվեն Ծրագրի շրջանակում հիմնանորոգված բոլոր ճանապարհներին գտնվող «Ապահով գյուղերի» ենթաբաղադրիչով նախատեսված անվտանգության միջոցառումներ:
Մաս 2.	Ծրագրի կառավարում և ինստիտուցիոնալ ուժեղացում
Ծրագիրը կֆինանսավորի ծրագրի կառավարման գծով Գործառնական ծախսերը, ուսուցումը,   ֆինանսական աուդիտը: Ծրագիրը կաջակցի վթարների վերաբերյալ նոր ժամանակակից տվյալների հավաքագրման և կառավարման համակարգի մշակմանը և տեղադրմանը, Ծրագրում ընդգրկված Ապահով գյուղերում ճանապարհային անվտանգության կրթական ծրագրերի և ճանապարհային երթևեկության անվտանգության քարոզարշավների իրականացմանը: 

Մաս 3.	Արտակարգ իրավիճակներում արձագանքելու համար միջոցներ 
Այս բաղադրիչով անհրաժեշտության դեպքում կտրամադրվի օժանդակության՝ արտակարգ իրավիճակների դեպքում։

Ելնելով վերոգրյալից և հաշվի առնելով Ծրագրի ու իր նախորդների նշանակալի ազդեցությունը ՀՀ տնտեսության զարգացման և բնակչության սոցիալական վիճակի բարելավման վրա, Հայաստանի Հանրապետության ու Վերակառուցման և զարգացման միջազգային բանկի միջև 2019թ. հոկտեմբերի 10-ին կնքված «Կենսական նշանակության ճանապարհային ցանցի բարելավման ծրագրի երկրորդ լրացուցիչ ֆինանսավորում» վարկային համաձայնագրի վավերացումը գտնում ենք նպատակահարմար:


ՀՀ տարածքային կառավարման և 
ենթակառուցվածքների 

